
Annotatsiya: Maqolada Qashqadaryo viloyatining tumanlari kesimida aniqlangan kambag‘allik darajasi va viloyatning 
sanoat ishlab chiqarish hajmida tumanlarning ulushi o‘rtasidagi bog‘liqlik tahlil qilingan. Shuningdek, hududlarda sanoat 
ishlab chiqarishning mintaqadagi bandlik darajasi hamda hududiy kambag‘allik darajasiga ta’siri o‘rganilgan va mazkur 
omillarning korrelyatsion-regression tahlili keltirib o‘tilgan. Bundan tashqari, maqolada Qashqadaryo viloyatida sanoat 
ishlab chiqarish imkoniyatlarini takomillashtirish hamda hududiy kambag‘allik darajasini kamaytirish yuzasidan taklif va 
tavsiyalar ishlab chiqilgan.

Kalit so‘zlar: sanoat ishlab chiqarish, kambag‘allik, kambag‘allik darajasi, hududiy kambag‘allik, bandlik darajasi, aholi 
bandligi.
Abstract: The article analyzes the relationship between the level of poverty determined in the district of Kashkadarya 
region and the share of districts in the volume of industrial production of the region. Also, the influence of industrial pro-
duction in the regions on the level of employment in the region and the level of regional poverty was studied, and a cor-
relation-regression analysis of these factors was presented. In addition, the article elaborates proposals and recommen-
dations on improving industrial production opportunities and reducing the level of regional poverty in Kashkadarya region.

Key words: industrial production, poverty, poverty rate, regional poverty, employment rate, population employment.
Аннотация: В статье анализируется связь между уровнем бедности, определяемым в районе Кашкадарьинской 
области, и долей районов в объеме промышленного производства региона. Также было изучено влияние про-
мышленного производства в регионах на уровень занятости в регионе и уровень региональной бедности, а также 
представлен корреляционно-регрессионный анализ этих факторов. Кроме того, в статье разрабатываются пред-
ложения и рекомендации по улучшению возможностей промышленного производства и снижению уровня регио-
нальной бедности Кашкадарьинской области.

Ключевые слова: промышленное производство, бедность, уровень бедности, региональная бедность, уровень 
занятости, занятость населения.

K I R I S H
Ishlab chiqarish sanoati jahon iqtisodiyotida muhim mavqega ega bo‘lib, turli mintaqalarda iqtisodiy o‘sish 

va rivojlanishning muhim omili bo‘lib xizmat qiladi. Iqtisodiy hissasidan tashqari, sanoatning ta’siri ijtimoiy o‘lcho-
vlarga, jumladan, mintaqaviy kambag‘allik darajasiga va bandlik imkoniyatlariga sezilarli ta’sir ko‘rsatishi jaxon 
mamlakatlari tajribasida o‘z isbotini topgan. Ishlab chiqarish tarmoqlari, mintaqaviy kambag‘allik va bandlik 
o‘rtasidagi murakkab munosabatlarni tushunish hududlarning ijtimoiy-iqtisodiy rivojlanishi uchun juda muhimdir.

Jahon tajribasida hududiy kambag‘allik darajasini pasaytirishning iqtisodiy mexanizmlaridan keng tarqa-
lgan usullaridan biri hududlarda sanoat mahasulotlari ishlab chiqarish hajmini kengaytirishdir. Ayniqsa, kichik 
korxonalarning ish o‘rinlarini yaratish va kam ta’minlangan aholi uchun daromad keltirishdagi ahamiyati ulkan. 
Sanoat klasterlari mahsuldorlik va daromadlarni oshirishi hududda bandlik hamda kambag‘allikni kamaytir-
ishda muhim rol o‘ynaydi. Misol uchun, 1990-yillarning oxiridan boshlab AQSHda ishlab chiqarishdagi ban-
dlik sezilarli darajada pasayish traektoriyasida bo‘ldi, buning natijasida an’anaviy ishlab chiqarish shtatlarda 
ayniqsa kuchli iqtisodiy pasayish davri boshlanishiga sabab bo‘ldi. Bu pasayish AQSH iqtisodiyoti uchun jiddiy 
oqibatlarga olib keldi. AQSHda ishlab chiqarish sanoati yangi bosqichga chiqishi 2013-yilda 12 millionga yaqin 
ish o‘rinlarini yaratgani yoki AQSH umumiy bandligining qariyb 8,8 foizini ish bilan ta’minlagan holda AQSH 
iqtisodiyotining muhim qismiga aylangani yaqqol dalil bo‘la oladi. Ishlab chiqarishdagi ish o‘rinlari ham kengroq 
iqtisodiyotda uchta qo‘shimcha ish o‘rinlarini qo‘llab-quvvatlovchi «ko‘paytiruvchi effekt»ni ko‘rsatadi. Shunday 
ekan, mintaqalar kesimida ishlab chiqarish sanoatini rivojlanishi nafaqat hududlar iqtisodiyoti va aholisining 
turmush dararajasiga, balki, mamlakat iqtisodiyoti uchun ham muhim ahamiyat kasb etadi.

Qashqadaryo viloyati mamlakatimiz sanoatida sezilarli ulushga ega bo‘lgan hududlardan biri sanaladi. 
Statistik ma’lumotlarga asosan, 2023-yil yanvar-mart oylarida hududda jami 6394,4 mlrd so‘mga teng sanoat 
mahsulotlari ishlab chiqarilgan. Mazkur qiymatni o‘tgan yilning mos davri bilan solishtirganda 103,2 foizga 
o‘sgan. Hududda ishlab chiqarilgan sanoat mahsulotlari mamlakat sanoatining 4,1 foiz ulushini tashkil etib, 
viloyatlar kesimida 8 o‘rinda qayd etilgan. Viloyat sanoatining 3,9 foizi tog‘-kon sanoati, 65,8 foizi ishlab chiqa-
rish, 29,8 foizi elektr energiyasi, gaz, bug‘ ta’minoti va konditsiyalash sanoati, 0,5 foizi suv ta’minoti, kanalizat-
siya, chiqindilarni yig‘ish va utilizatsiya qilish sanoatiga to‘g‘ri keladi.

Ishlab chiqarish sanoati bo‘yicha viloyatda to‘qimachilik mahsulotlari (41,3%), kimyo mahsulotlari (26,1%), 
oziq-ovqat mahsulotlari (17,9%) katta ulushga ega.Nishon (27,9%), G‘uzor (15,3%) va Qarshi shahri (11,4%) 
viloyatlari sanoat ishlab chiqarishining muhim hududlari hisoblanadi. Shuningdek, tumanlar kesimida iste’mol 
mollari ishlab chiqarish hajmi bo‘yicha eng yaxshi ko‘rsatkich Qarshi shaxriga to‘g‘ri kelsa, eng past ko‘rsatkich 
Ko‘kdala tumanida kuzatilgan.

Tadqiqot natijalariga ko‘ra, viloyatdagi sanoat ishlab chiqarish hajmida tumanlarning ulushi hamda tumanlar 
kesimida obyektiv kambag‘allik darajasi o‘rtasida kuchli teskari korrelyatsiya mavjud bo‘lib, sanoat mahsulotla-
rini ishlab chiqarish hajmi yuqori bo‘lgan tumanlarda kambag‘allik darajasi past ekanligi aniqlangan (1-rasm).

1-rasm: Qashqadaryo viloyatida tumanlari kesimida sanoat ishlab chiqarish hajmi va obyektiv kambag‘allik 
darajasi o‘rtasidagi teskari korrelyatsiya

Yuqoridagi jadval ko‘rsatqichlari va hisob kitoblarga ko‘ra, tumanlar kesimida sanoat ishlab chiqarish hajmi 
va obyektiv kambag‘allik darajasi o‘rtasidagi korrelyatsiya -0,9 ni tashkil etmoqda va ikki omil belgi o‘rtasida 
kuchli bog‘liklik mavjudligi aniqlangan (1-jadval).

1-jadval: Qashqadaryo viloyatida tumanlar kesimida sanoat ishlab chiqarish hajmi va obyektiv kambag‘allik 
darajasi o‘rtasidagi korrelyatsiya (%)

№ Tumanlar

Tumanlar 
kesimida obyektiv 

kambag‘allik 
darajasi

xi

Sanoat ishlab 
chiqarish 
hajmida 

tumanlar ulushi
yi

xi – ẏ yi – ȳ ( xi – ẋ) ×
( yi – ȳ) (xi – ẋ)2 (yi – ȳ)2

1. G‘uzor 12,4 13,5 -5,36 6,4 -34,304 28,7296 40,96

2. Qamashi 24,1 2,8 6,34 -4,3 -27,262 40,1956 18,49

3. Koson 19,7 4,3 1,9 -2,8 -5,432 3,7636 7,84

4. Kitob 22,3 4,7 4,54 -2,4 -10,896 20,6116 5,76

5. Mirishkor 19,4 2,3 1,64 -4,8 -7,872 2,6896 23,04

6. Nishon 6,3 29,7 -11,5 22,6 -258,996 131,3316 510,76

7. Kasbi 16,9 5,8 -0,86 -1,3 1,118 0,7396 1,69

8. Chiroqchi 17,1 3 -0,66 -4,1 2,706 0,4356 16,81

9. Yakkabog‘ 19,8 3,3 2,04 -3,8 -7,752 4,1616 14,44

10. Shahrisabz sh. 19,6 1,6 1,84 -5,5 -10,12 3,3856 30,25

Jami: ẋ 17,76 ȳ 7,1 0  0  -358,81  236,04  670,04

Regressiya tenglamasi y=-1,52x+19,9 ko‘rinishida bo‘lib, xududdagi kambag‘allik darajasini 1 foizga qis-
qartish uchun tumanlar sanoat mahsulotlari ishlab chiqarish ulushining 18,3 foizga ortishi zarur bo‘ladi. Sanoat 
klasterlarining bilvosita ta’siri tumanlarda infratuzilmani yaxshilash va mahalliy firmalarning imkoniyatlarini ken-
gayishi natijasida kambag‘al qatlamlar uchun ijobiy bo‘ladi.

Tahlil natijalari asosan aytishimiz mumkinki, mintaqadagi qaysi bir tumanlarda sanoat ishlab chiqarish 
hajmi nisbatan pastroq bo‘lsa, o‘sha tumanlarda kambag‘allik darajasi yuqoriroq ekanligi aniqlangan. Misol 
uchun, Shaxrisabz shahri hamda Mirishkor, Qamashi, Chiroqchi, Yakkabog‘ tumanlarining viloyat sanoat ishlab 
chiqarish hajmida ulushi eng kam hududlar bo‘lsa, mazkur hududlarda kambag‘allik darajasi ham eng yuqori 
ekanligini ko‘rishimiz mumkin.

Tadqiqotimiz natijalariga ko‘ra hududiy kambag‘allik va sanoat mahsulotlarini ishlab chiqarish hajmi o‘rta-
sida kuchli korrelyatsiya majud bo‘lib, mindaqada kambag‘allik darajasini qisqartirish uchun quyidagi takliflar 
ilgari suriladi:

■ Qamashi tumanida qurilish materiallari, Qarshi tumani va Qarshi shahrida mebelsozlik klasterlari faoli-
yatini yo‘lga qo‘yish;

■ Qamashi tumanida qurilish materiallari, Qarshi tumani va Qarshi shahrida mebelsozlik klasterlari faoli-
yatini yo‘lga qo‘yish.

■ Dehqonobodda kalsiylangan soda, Kitobda mikro-kalsit xom ashyosini qayta ishlash loyihalarini amalga 
oshirish;

■ Muborak va G‘uzorda kichik sanoat zonalari tashkil etilib, yirik neft-gaz korxonalari uchun kooperatsiya 
asosida 100 dan ortiq butlovchi qismlar ishlab chiqarishni yo‘lga qo‘yish;

■ Har chorak yakuni bilan asosiy iqtisodiy ko‘rsatkichlar natijalarini tahlil qilish hamda pastdan yuqoriga 
tamoyili asosida muammoli masalalarni hal etish choralarini ko‘rish lozim bo‘ladi.

